
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ 2025 ԹՎԱԿԱՆԻ ՊԵՏԱԿԱՆ ԲՅՈՒՋԵԻ ՄԱՍԻՆ» ՕՐԵՆՔՈՒՄ ՎԵՐԱԲԱՇԽՈՒՄ ԵՎ ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ  2024  ԹՎԱԿԱՆԻ ԴԵԿՏԵՄԲԵՐԻ 27-Ի N 2060-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ՎԵՐԱԲԵՐՅԱԼ

1. Իրավական ակտի ընդունման անհրաժեշտությունը 
          «Հայաստանի Հանրապետության 2025 թվականի պետական բյուջեի մասին» Հայաստանի Հանրապետության օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ  լրացումներ և  փոփոխություններ կատարելու Հայաստանի Հանրապետության կառավարության որոշման նախագիծը բխում է  «1041. Մեծ նվածումների սպորտ» ծրագրի «11001. ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստում և առաջնությունների անցկացում» միջոցառման շրջանակում լրացուցիչ գումարներ տրամադրելու անհրաժեշտությունից:
1. Ընթացիկ վիճակը և խնդիրները
· Հայաստանի Հանրապետության կառավարության որոշման նախագիծը բխում է 2025 թվականի ընթացքում Հայաստանի հրաձգության ֆեդերացիային լրացուցիչ 3.220,3 հազար դրամ տրամադրելու անհրաժեշտությունից՝ 2025 թվականի նոյեմբերի 27-ից 30-ը Լեհաստանի Բելոստոկ քաղաքում կայացած միջազգային մրցաշարին մասնակցության ծախսերը փոխհատուցելու hամար (հիմքերը կցվում են): Սույն միջոցառումը նախնական օրացուցային պլանով նախատեսված է, սակայն չի ներառվել պայմանագրում, ուստի առաջացնում է արդյունքային ցուցանիշների փոփոխություն: 
· Անհրաժեշտ է նշել, որ 2025 թվականի պետական բյուջեով թվով 5 մարզական ֆեդերացիաներին, այդ թվում և Հայաստանի հրաձգության ֆեդերացիային, ֆինանսավորում տրամադրվում է «Սպորտային միջոցառումների կազմակերպման կենտրոն» ՓԲԸ-ի միջոցով: Ընդ որում 2025 թվականի պետական բյուջեով «Սպորտային միջոցառումների կազմակերպման կենտրոն» ՓԲԸ-ին նախատեսված գումարը կազմում է 159.970,6 հազար դրամ, սակայն պայմանագիր է կնքվել 159.333,6 հազար դրամի չափով՝ արդյունքում տարբերության մասով առկա է 637,0 հազար դրամի տնտեսում: 
2025 թվականի համար մարզական ֆեդերացիաների ֆինանսավորման նպատակով ՓԲԸ-ին տրամադրված գումարի ավելացված արժեքի հարկը ՀՀ պետական բյուջե վճարելու նպատակով լրացուցիչ անհրաժեշտ է 32.510,8 հազար դրամ, որից 31.866,7 հազարը արդեն կնքված պայմանագրից (159.333,6 հազարի 20 տոկոս), իսկ 644,1 հազարը՝ հրաձգության համար լրացուցիչ տրամադրվող 3.220,3 հազար դրամից:
Ընդամենը 1041 ծրագրի 11001 միջոցառման համար անհրաժեշտ կլինի.
3.220,3 հազար դրամ (հրաձգության ֆեդերացիայի միջոցառման գումար)+32.510,8 հազար դրամ (ԱԱՀ)-637,0 հազար դրամ (առկա տնտեսում)=35.094,1 հազար դրամ:
	Հայտնում եմ, որ 2025 թվականի բյուջետային հայտի շրջանակում «1041. Մեծ նվածումների սպորտ» ծրագրի «11001. ՀՀ առաջնություններին և միջազգային միջոցառումներին մասնակցության ապահովման համար մարզիկների նախապատրաստում և առաջնությունների անցկացում» միջոցառման շրջանակում, համաձայն թվով 37 ֆեդերացիաների կողմից ներկայացված օրացուցային պլանի և մարզական միջոցառումների հաստատվել է 1.367.960.9 հազար դրամ գումար, ընդ որում մարզական ֆեդերացիաներին հատկացվող գումարի մեջ ներառված չի ԱԱՀ-ը: Այնուհետև, համաձայն ՀՀ կառավարության 27.12.2024թ. թիվ 2060-Ն որոշմամբ դրամաշնորհների տեսքով տնտեսվարող սուբյեկտներին հատկացումները բաշխելու հավելված 5-ի աղյուսակ 7-ի համաձայն՝ թվով 5 ֆեդերացիայի համաձայն օրացուցային պլանի ներկայացված գումարները տրամադրվել է «Սպորտի կառավարման կենտրոն» ՓԲԸ-ին: 
Հաշվի առնելով, որ տարեկան և միջոցառումները և գումարը հաստատված են եղել, ի սկզբանե պարզ չի եղել թէ որ ֆեդերացիաների համար նախատեսված գումարն է հատկացվելու ՓԲԸ-ին՝ արդյունքում հնարավոր չի եղել պլանավորել ՓԲԸ-ի կողմից վճարվելիք ԱԱՀ-ը: Ուստի առաջացել է վերաբաշխում կատարելու անհրաժեշտություն:
Ընդ որում անհրաժեշտ է նշել, որ 2026 թվականի բյուջետային հայտի շրջանակում արդեն իսկ որոշված են ՓԲԸ-ի միջոցով ֆինանսավորվող թվով 10 մարզական ֆեդերացիաները և համապատասխան չափով ԱԱՀ-ի գումար պլանավորվել է:
Հաշվի առնելով վերոգրյալը, միջոցառումների իրականացման ամբողջականությունն ու արդյունավետությունը և շահառուներին գումարների տրամադրման անխափան գործընթացն ապահովելու նպատակով ՀՀ կրթության, գիտության, մշակույթի և սպորտի նախարարության կողմից նախատեսվում է 2025 թվականի ընդհանուր հատկացումների շրջանակում կատարել 35.094,1 հազար դրամ գումարի չափով վերաբաշխում:
Վերաբաշխումը նախատեսվում է իրականացնել նախարարության ընդհանուր հատկացումների հաշվին՝ մասնավորապես «1148. Արտադպրոցական դաստիարակության ծրագիր» ծրագրի «11001. Արտադպրոցական դաստիարակություն» և «11016. ՀՀ հանրակրթական ծրագրեր իրականացնող ուսումնական հաստատությունների 11-րդ դասարանների աշակերտների ռազմամարզական ճամբարի կազմակերպում» միջոցառումներից:
Ընդ որում «11001. Արտադպրոցական դաստիարակություն» միջոցառումից տնտեսումը պայմանավորված է մարզական միջոցառումների համար նախատեսված գումարների փաստացի բաշխմամբ, իսկ «11016. ՀՀ հանրակրթական ծրագրեր իրականացնող ուսումնական հաստատությունների 11-րդ դասարանների աշակերտների ռազմամարզական ճամբարի կազմակերպում» միջոցառումը 2025 թվականին չի իրականացվելու՝ պայմանավորված «Նախնական զինվորական պատրաստություն» առարկայի նոր չափորոշչի փոփոխությամբ:

3. Կարգավորման բնույթը և նպատակը

ՀՀ կառավարության որոշման նախագծի ընդունման նպատակը հատկացումների վերաբաշխման միջոցով միջոցառումների իրականացման ամբողջականության ու արդյունավետության ապահովումն է:
Վերաբաշխման նպատակը «Սպորտային միջոցառումների կազմակերպման կենտրոն» ՓԲԸ-ի կողմից հարկային պարտավորությունների կատարումը, Հայաստանի հրաձգության ֆեդերացիային լրացուցիչ ֆինանսավորման տրամադրման արդյունքում 2025 թվականի ընթացքում վերջիններիս հավաքական թիմի միջազգային մրցաշարին պատշաճ մասնակցության ապահովումն է: 
4. Նախագծի մշակման գործընթացում ներգրավված ինստիտուտները և անձինք
Հայաստանի Հանրապետության կրթության, գիտության, մշակույթի և սպորտի նախարարության աշխատակիցները:

        5.  Իրավական ակտի կիրարկման դեպքում ակնկալվող արդյունքը

6. Իրավական ակտի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների և ծախսերի ավելացման կամ նվազեցման անհրաժեշտություն.
«Հայաստանի Հանրապետության 2025 թվականի պետական բյուջեի մասին օրենքում վերաբաշխում և Հայաստանի Հանրապետության կառավարության 2024 թվականի դեկտեմբերի 27-ի N 2060-Ն որոշման մեջ լրացումներ և փոփոխություններ կատարելու մասին Հայաստանի Հանրապետության կառավարության որոշման նախագծի ընդունումը Հայաստանի Հանրապետության պետական բյուջեում, եկամուտների ավելացում կամ նվազեցում չի առաջացնի, և Հայաստանի Հանրապետության կրթության, գիտության, մշակույթի և սպորտի նախարարության ընդհանուր հատկացումների հաշվին կկատարվի վերաբաշխում՝ 35.094,1 հազար դրամի չափով:

7. Իրավական ակտի ընդունման կապակցությամբ այլ նորմատիվ իրավական ակտերի ընդունման անհրաժեշտություն.
1. Այլ իրավական ակտերում փոփոխությունների և/կամ լրացումների անհրաժեշտությունը.
Չի առաջացնում:
2. Միջազգային պայմանագրերով ստանձնած պարտավորությունների հետ համապատասխանությունը.
Համապատասխանում է:
8. «Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». 
· 2021 թվականի օգոստոսի 18-ի «ՀՀ կառավարության ծրագրի մասին» ՀՀ կառավարության № 1363-Ա որոշում, 4.8 կետ:
· Կառավարությունը միջազգային մրցասպարեզում մարզական նվաճումներ գրանցելու համար խրախուսելու է մարզական բարձր արդյունքները և աջակցելու մարզական ֆեդերացիաների գործունեությանը։
· Հայաստանի Հանրապետության կառավարությունը աջակցելու է ․․․Հայաստանի մարզական հեղինակության բարձրացմանն ուղղված միջազգային մարզական այլ միջոցառումներին Հայաստանի Հանրապետության մարզիկների մասնակցությանը։
[bookmark: _GoBack]Այլ տեղեկություններ.
Չկան:
